
Annotatsiya: Ta‟limda samaradorlikka erishish maqsadida turli zamonaviy metodlardan 

foydalanish. Ta‟lim oluvchilarning bilim, malaka va ko„nikmalarini, qiziqishlarini, faolligini oshirish.  . 

Kalit so`zlar: Zamonaviy ta'lim metodlari, ta'lim samaradorligi, interfaol metodlar, aqliy hujum,  

bahs-munozara, muammoli vaziyat, ven diagrammasi, assesment , metod. 

 

«Kadrlar tayyorlash milliy dasturi»ga asosan talabalarga sifatli ta‘lim berishda, o‗qituvchi 

uchun juda katta ma‘suliyat talab etadi. Xozirgi kunda zamonaviy o‗qituvchi pedagogik-

psixologik fanlarning keng bilishi, kompyuter savodxonligini chuqur o‗zlashtirgan, o‗z 

mutaxasisligini mahoratli, bilimli, siyosiy yangiliklardan  doimo xabardor, keng doirada 

fikrlovchi va mulohazali, mehribon, jonkuyar, vatanparvar har bir yo‗nalishda faol, birinchi 

navbatda  kiyinishi, yurish – turishi  va so‗zlashuv madaniyati bilan xammaga o‗rnak bo‗lishi 

lozim. 

O‗qituvchi xar doyim o‗z ustida tinimsiz ishlashi, izlanishi kerak zero bu haqda buyuk 

nemis pedagogi Adolf Disterverg o'qituvchining doimiy ravishda fanlami mutolaa qilish bilan 

shug'ullanishi haqida gapirib, shunday degan edi: ―O'qituvchi muntazam ravishda fan bilan 

shug'ullanmog'i lozim. Aks holda u qurigan daraxt va toshga o'xshab qoladi. Qurigan daraxt 

va tosh meva bera olmaganidek, kelajakda bunday о 'qituvchidan hech qanday natija kutib 

bo‗Imaydi ‖. Hozirgi kunda fan va texnika shiddat bilan o‗zgarganidek o‗qituvchi ham keskin 

o‗zgarmog‘i zarur yani nafaqat  o‗z mutaxasisligini balki o‗z mutahasisligiga yaqin bo‗lgan 

sohalarga qiziqishi, ilmiy ish olib borayotgan ustozlar ishlab chiqarish korxonalarini borib 

o‗rganishi yangi zamonaviy texnologiyalari bilan ushbu korxonaning xozirgi kundagi 

yutuqlarini va muammolarini izlab topishi ushbu muammolarni yechimini o‗ylab topishi 

kerak. 

Ta‘lim berish jarayonida o‗qituvchi ko‗p yillik tajribaga ega bo‗lishi, turli zamonaviy 

metodlardan foydalanishi, talabalarni o‗zlari tanlagan mutaxaisliklariga nisbatan qiziqishlarini 

uyg‘otishi, talabalarni o‗zlashtirishlarini yuqori ko‗rsatkichlarga ko‗tarishi, dars davomida 

ularni faolligini oshirib, rag‘batlantirib, doimo baholab borishi zarur. Shu o‗rinda dars 

jarayonida bir necha aqliy hujum,  bahs-munozara, muammoli vaziyat, ven diagrammasi, 

assesment kabi metodlarni qo'llash va ta'lim oluvchilarni amaliy mashqlarni mustaqil 

bajarishga undash talab etiladi. Amaliy va laboratoriya mashg‘ulotlarini mustaqil tayyorlash 

talabalarni bilimini va ko‗nikmalarini oshishiga, faollashuviga, mustaqil fikrlashga  va o‗z 

ustida puxta izlanishiga olib keladi. 

―Aqliy hujum‖ metodi: biror bir muammo bo‗yicha  talabalarni bildirgan o‗zlarini erkin 

fikr va mulohazalarini  to‗plab ular orqali bir yechimga keladigan metoddir.  O‗qtuvchi savol 

beradi, talabalarga 5-10 daqiqa vaqt beriladi, javob bergan talabani fikrini bo‗lmaslik, garchi 

talaba xato javob bersa ham, oxirigacha talabani javobini tinglash va oxirida o‗qituvchi 

tomonidan javoblar  umumlashtiriladi. Bu usul orqali talabalar baholanmaydi faqatgina bu 

talabani erkin mustaqil fikrlashga yo‗naltirilgan metodlardan biri. 

―Bahs-munozara‖metodi: o‗qituvchi mavzuga doir  bahs– munozarali savollar tuzadi, 

savollar orqli talabalarni munozaraga taklif qiladi. Bildirilayotgan fikrlar kotib tomonidan 

yozib boriladi, bildirilgan fikr mulohazalar dars yakunida umumlashtiriladi va tahlil qilinadi. 

Bu usul talabalarni mustaqil fikrlashga undaydi va o‗z fikrini to‗g‗ri ekanligini harakat qilib 

isbotlashga imkoniyat yaratadi. 

―Muammoli vaziyat‖ metodi: tanlangan muammoni murakabligi talabaning bilim 

darajasiga mos bo‗lishi kerak. Talaba muammoni yechimini izlashga harakat qiladi agar 

yechimini izlab topa olmasa,  talabani qiziqishi so‗nishiga olib keladi, bu o‗rinda o‗qituvchi 

talabani qiziqtirib kalit so‗zlar yordamida talabaga o‗z ko‗magini berishi kerak. Ushbu metod 

orqali talabalarni mustaqil fikrlashni, muammoli vaziyatlarni sabab va oqibatlarini tahlil 

qilishni va yechimini  izlashni o‗rganadilar. 

―Ven diagrammasi‖ metodi: grafik tasvir orqali o‗qitish usuli u ikkita, uchta va bir nechta 

kesishgan aylana doiralari orqali tasvirlanadi. Ushbu metodda bir-biriga bog‗liqlikni, 

taqqoslashni o‗rganamiz. Ushbu metod orqali talabalar fanni qay darajada o‗zlashtirganliklari 

aniqlanadi va barcha talabalarni baholashga yo‗naltirilgan. Mustaqil ish sifatida uyga topshiriq 

qilib ven diagrammasini tuzish topshiriladi.Ven diagrammasiga namuna: Libos 

tayyorlanishida  uchala doiradagi halqalar uzviy bog‗liqligi namoyon etilgan, bular bo‗lmasa 

libos yaratilmaydi. 

―Assesment‖ metodi: inglizcha so‗zdan olingan bo‗lib ―baho‖, ―baholash‖ degan ma‘noni 

anglatadi. Topshiriqlar to‗plami bo‗lib bahs-munozara, ijodiy ish, test,rasmlarga nom berish va 

boshqa topshiriqlardan iborat. Ushbu metodda talabalarning bilim, malaka va ko‗nikmalari 

holis baholandi, rivojlantirishga xizmat qiladigan istiqbol rejalar shakllantiriladi. ―Assesment‖ 

metodiga namuna. 

1-topshiriq: Quyidagi testni to‘g‘ri 

javobini belgilang. 

Vitochkaning vazifasi nimadan 

iborat? 

A)Odam gavdasiga mos shakl bеrish, 

kiyimning gavdaga yaxshi yopishib 

turishini ta‘minlash 

b)Detalda kerakli shaklni hosil qilish 

uchun, estetik ko‗rinish berish uchun, 

uzoqdan ko‗rinib turishi uchun 

c) Detallar shaklini saqlash, kiyimni 

bezash uchun, maxsus kiyimdan farq 

qilishi uchun 

2-topshiriq: Quyidagi savolga 

og‗zaki ravishda to‗g‗ri javob bering. 

 

Ilmiy-tadqiqot ishlari uchun 

mavzularni tanlashda nimaga ahamiyat 

berish kerak. 

 

3-topshiriq:Ushbu rasmga izoh bering 

 

4-topshiriq:Venn diagrammasi 

 
 

XULOSA 

Xulosa qilib aytishim mumkinki, zamonaviy axborot kommunikatsiya tizimining 

shiddat bilan rivojlanishi natijasida  pedagoglar texnika va tehnologiyani chuqur bilishi va 

yangilik yaratish darajasida ilmli va mahoratli bo`lishi lozim. Buning uchun darsni tashkil 

etish jarayonida zamonaviy metodlardan foydalangan holda barcha talabalarga intellektual 

salohiyatini oshirish, ilmiy nazariy bilimini mustahkamlash, soda, tushunarli va oson bo`lgan 

metodlarni tanlashi va qo`llay olish, zamonaviy pedagogik texnologiyalarni yanada 

boyitishdga va takomillashtirishga olib keladi.. 

